
NÒVAS 
 

Nòvas que nòvas de 20 ans 
per reviscolar la mòla mementa d’ensenhaires 
d’occitan. 
 
En 1996 a l’escasénça de l’estagi a Santa 
Bauma (d’estiu 97) sus l’estelam, «Pau deis 
Estèlas» pausava au Director de l’Ecomuseu  

 
‘’LA QUESTION DAU SENS’’.  

(extrachs) 
 
 «  La question dau sens auriá aquí un 
sens ? Perqué far d’stronomia occitana ? 
perqué l’astronomia e pêrqué l’occitanisme, e 
perqué la vida ? se seguissem fins qu’au bot 
de questions ansin ! Se vivem autant viure 
occi- tans en plen, èstre nos en plen, per 
mielhs èstre presènts ai luchas de la vida.  
L’astronomia occitane, son especificacion, sa 
justificacion es aquí solament ; ajudar a certans 
donar de sens à la realitat viscuda. A certans 
segur, pas à totei que solet l’amor es totalisaire 
L’astronomia occitana, o puslèu l’occitanisme 
tot es coma l’amor, te lo fau viure. Aquí, tot à 
l’encòp nòstre project e nòstra realitat. 

Alòr la Santa Bauma coma utopia ? O puslèu la 
Sta Bauma coma luòc de rescontres e bensai 
de sintèsi ? Coma luòc de vida ? Siam 
occitans, agissem en occitans. 

Mai per quau, perqué fasem un ecomusèu ? 
per engaunhar lei praticas a la mòda, per justifi- 
car de subvencions ? o d’en premier per 
enregar una quista de nòstra identittat, de 
nòstra especificitat que siegue pas lo camin 
francés de l’etnologia ? 

LA QUESTION DE L’AVENIDOR 
La question de l’avenidor es d’abòrd aquela 
d’un present intense : pas de musèu fossilisat, 
mai de giscle, d’invencion, de poesia, de vida ; 
s’emberlugar e esberlugar ; raionar coma una 
crotz occitana viva. La Sta Bauma una ocasion 
d’arrapar nòstre destin, de mandar un 
messatge, d’entirar, d’estonar. Mai coma ? 
 
OBJECTIU : 
Apòrt de l’istòria de la Sta Bauma, de sa realitat 
geografica, etc... a nòstra realitat occitana 
partent de l’estudi globau dau PAÍSATGE onte 
s’integran lei luòcs, leis òmes, lei plantas, lei 
bèstias e l’estelam, estelam esquematisat per 
la crotz occitana que representa tanben lei 
direccions terrestras e simbolisa en meme 
temps lo ciment de totei lei niveus de la realitat, 
qu’aquesta crotz es fòrça sovent dicha : « Crotz 
d’Amor » qu’es la marca principala de nòstra 
civilisacion. Lo tot segur banhat de la lenga 
nòstra. 
Doble messatge donc : existem, nosautres 
occitans, qu’agissem occitans e parlam 




